
ኣብ ከክልተ ወርሒ ዝሕተም ዕላዊ መጽሔት 

ግንባር ሃገራዊ ድሕነት ኤርትራ 

ብድሕሪ ጅኔቫ ናበይ!! 
 

ጽሑፋትኩምን ርእይቶኹምን በዚ ዝስዕብ ኢ.መይል ለኣኹልና !! 
ensf.info@gmail.com  



 

2  ድሕነት 11 ዓመት  ካልኣይ ሕታም                                                     ሰነ - ሓምለ 2016  

 
 

 

  

 

 

 

 

 

 

 
 
 
 
 
 
 
 

 

 
 

 
 
 

 

ብድሕሪ ጅኔቫ ናበይ!! 
ዝተወደበን ዝተወሃሃደን ምንቅስቓሳት ከይዱ ከይዱ ስለ ዝዕወት፡ ንሕያላት ዘመናውያን ዲክታኦርያውያን 

ስርዓታት የውድቕ’ዩ። ኣብ ከተማ ቡዜድ ቱኒዝያ ሰበ መዚ ሚንቺፒዮ፡ ነታ መሓመድ ቡዓዚዝ ኣታኸልትን 
ፍሩታታትን እናሸጠ ናብራኡ ከካይደላ ዝጸነሐ   ዓረብያ ምስ ሃገርዎ፡  መሓመድ ቡዓዚዝ ከም መግለጺ 
ተቓውሞኡ ብዕለት 17 ታሕሳስ 2010 ኣብ ቅድሚ ቤት ጽሕፈት ኣውራጃ ሰይዲ ቡዜድ ብሓዊ ነፍሱ 
ብምቕጻል፡ ቁልዒ ሰውራዊ ምንቅስቓስ ብምብራዕ፡ ህዝባዊ ተቓውሞ ንምልዕዓል ሓይሊ ድርኽት ፈጥሩ’ዩ። 
እዚ ተረኽቦ ህዝባዊ  ምንቅስቓ’ዚ፡ ከም ሆቦብላ ንፋስ ብምጓዓዝ ኣብ ውሽጢ ሓደ ወርሒ ናብ ቱኒስ ርእሲ 
ከተማ ቱኒዝያ ክላባዕ ኮይኑ። ከም ውጽኢቱ ድማ ዲክታቶርያዊ ስርዓት ዘይንል-ዓብዲን ብን ዓሊ ወደቐ።  

ዲክታቶርያዊ ስርዓት ኢሳያስ ዝፍጽሞ ግህሰታት ሰብኣዊ መሰላት ንምኹናንን፡ ናይ ሕቡራት ሃገራት 
መርማሪት ኮሚሽን ኩነታት ሰብኣዊ መሰላት ኣብ ኤርትራ፡  ስርዓት ኤርትራ ካብ 1991 ጽባሕ ናጽነት ኤርትራ 
ኣብ መዓስከራት ወተሃደራዊ ታዕሊምን፡ ኣብያተ ማእሰርትን፡ ካልእ ከባቢታትን፡ ኣብ መላእ ሃገር፡ ገበናት 
ጸረ ስብኣዊ መሰላት ከም ዝፈጸመ ዘረጋግጽ ዝዘርገሐቶ ጸብጻባት ምድጋፍን፡ ካብ ዝተፈላለዩ ኩርናዓት 

ሃገራት ኤሮጳ ልዕሊ ዓሰርተ ወ ኣርባዕተ ሺሕ ኤርትራውያን ሰላማዊ ሰልፊ ጅኔቫ 2 ንምክያድ ናብ ጅኔቫ 
ወሒዞም። እዚ ሰፊሕ ህዝባዊ ምልዕዓል’ዚ ኣነኣእስካ ክረአ ኣይግባእን። ምኽንያቱ ብሓራ ድልየት መላእ 
ፖለቲካውን ሲቪላውን ሓይልታት ዝመጸ ስለዝኾነ። ዲክታቶርያዊ ስርዓት ሓደ ሰብኣይ ንምውዳቕ፡ ሓባራዊ 
ተጋድሎ ንምዕዛዝን መሳርዕ ተቓውሞ ሓይልታት ንምጥርናፍን፡ ጥጡሕ ፖለቲካዊ መሳርሒ ንምርካብን፡ 
ኩላህና  ክንዮ ሰላማዊ ሰልፊ ጅኔቫ2  ኪንሓስብ ይግባእ።     

እዚ ኣብ ጅኔቫ ዝተረኣየ ዕሙር ህዝባዊ ምልዕዓል’ዚ፡ ከምቲ ዲክታቶርያዊ ስርዓት ዝብሎ ብናይ ደገ 
ሓይልታት ዝተጎስጒሰ ዘይኮነስ፡ ናይ’ቲ ሰፍሕ ሓፋሽ ህዝቢና ኣብ ውሽጢ ኤርትራ ዘሕልፎ ዘሎ ስቕያት 
ጽዑቕ መግለጺ ከም ምኻኑ መጠን፡ ስርዓት ህግደፍ ንምውዳቕን፡ ዲሞክራስን ፍትሕን ማዕርነትን ዝነግሳ 
ሓዳስ ኤርትራ ንምህናጽ ዝዓለመ ናይ ገዛእ ርእሱ ገድላዊ  ትርጉምን መቐረትን ኣሎዎ።  

ኣብ ኩሉ ኩርናዓት ዓለም ዝተዘርገሑ ኤርትራውያን፡ ኣብ እስራአልን ኣብ ኣዲስ ኣበባን ኣብ ቅድሚ ዋና ቤት 
ጽሕፈት ሕብረት ኣፍሪቃን፡ ኣብ ትግራይን ዓፋርን ዝርከብ መዓስከራት ሰደተኛታትን፡ ከምኡ’ውን ኣብ 
ደቡብ ኣፍሪቃን፡ ዲክታቶርያዊ ስርዓት ንምውዳቕ፡ ፍትሕን ማዕርነትን ሰላምን ዝሰፈና ዲሞክራስያዊት 
ኤርትራ ንምህናጽ ብስሙር ጭርሖ’ዮም ሰላማዊ ሰልፊ ኣካይዶም። ስርዓት ኢሳያስ ንስምርቲ ኤርትራን 

ንሕብረተ ሰብኣዊ መኣስርን ዝህድድ ጭቡጥ ሓደጋ ከም ምዃኑ መጠን፡ ዲክታቶርያዊ ስርዓት ምውዳቕን 
ኣምሳያኡ ዲሞክራስን ሰላምን ምዕሩይ ሃገራዊ ልምዓትን ምርግጋጽን ናይ ሰፊሕ ሓፋሽ ኤርትራን ተቃለስቲ 
ሓይልታቱን ሓባራዊ ገድላዊ ረቛሒ’ዩ።  

 

ጭርሖና ወትሩ ፡”ድሕነት ህዝብን ሃገርን ኤርትራ ልዕሊ ኩሉ“!! 
 
                                                                                      ኣዳላዊት መጽሔት 

ስርዓት ህግደፍ ወለዲ ናይ’ቶም  
ኣብ ኢማራት ዓረብ ትምህርቶም ዝወድኡ ኣሲሩ። 

 

ኣብ ሕቡራት ኢማራት ዓረብ፣ ኣብ ኮለጅ ሓይሊ ኣየር ኸሊፋ ቢን ዛይድን ኣብ ኮለጅ ሓይሊ ባሕሪ ራሽድ ቢን 
ሰዒድ ኣል-መክቱምን፣ ካብ ኤርትራ ተላኢኹም ትምህርቶም ዝወድኡ ኤርትራውያን፣ ንሃገሮም ሰለ ዘይተመልሱ፣ 
ዲክታቶርያዊ ስርዓት ህግደፍ፣ ብጀካ ኣብ ዞባ ማእከል (ኣስመራን ካባቢኣን) ኣብ ኩሉን ካልኦት ዞባታት ኤርትራ 
ንወለዲ ናይ’ቶም ዘይተመለሱ ዝተመረቑ ተማሃሮ ከም ዝዳጒነን ንብረቶም ክህግሮ መዲቡ ምህላዉን ምንጭታት 
ግንባር ሃገራዊ ድሕነት ኤርትራ ካብ ኣስመራ ሓቢሮም።  
 
መብዛሕቲኦም ኣብ’ዘን ክልተ ኮለጃት ዝተመረቑ ዜጋታትና፣ ክብ ዝበል ማዓርግ ዝተቐሉ ኣብ ርእሲ ምዃኖም፣ 
ንመጀምርታ ግዜ ኣብ ክልቲኡ ኮለጃት፣ ካብ ወጻእተኛታት ክልተ ኤርትራውያን ቀዳሞት ስለ  ዝወጹ፣ ወርቂ ሰይፍ 
ምሽላሞም፣ ኣብ ቅድሚ ሓለፍቲ ናይተን ኮለጃትን መማህርቶምን፣ ስምን ዝናን ኤርትራዊ ኣብ ዝለዓለ ደረጃ 
ከብጽሕዎ በቒዖም። እዚ ልዑል ዓቕሚ’ዚ ኤርትራ ሃገሮም ኣብ ክንዲ ትጥቀመሉ፣ ብሰንኪ ሕሱም ምሕደራ 
ስርዓት ህግደፍ ኣብ ክንዲ ናብ ኤርትራ ዝምለሱ፣ ናብ ዝተፈላለየ ሃገራት ኣፍሪቃ ብፍላይ ድማ ናብ ዮጋንዳን 
ከንያን ገጹም ክኸዱ ከም ዝተገደዱ እቲ ዜና ብተወሳኺ ሓቢሩ። ካብ’ቶም ኣብ ኮለጅ ሓይሊ ኣየር ዝተመረቑ  
(ዳንኤል፣ መሓመድ ሱለይማን፣ ወሃብዝጊ፣ሄኖክ፣ዓወት ሙሉጌታ፣ ዓወት ሃይለን) ብጥርኑፍ ኣብ ኢትዮጵያ ዑቕባ 
ሓቲቶም ምንባሮም ኣብ ዝተፈላለየ ማዕከናት ዜና ተገሊጹ ምንባሩ ዝዝከር ኢዩ። ከምኡ’ውን ካብ ኮለጅ ሓይሊ 
ባሕሪ ዝተመረቑ (ኣቤል ገብሪሄወት፣ ኣማን ተወልደ፣ ሲራክ ቴድሮስ፣ ሙሳ መሓመድ ከራር፣ መሪሕ ሃብተን) ኣብ 
ዝተፈላለየ ግዜ ናብ ዝተፈለለየ ቦታት ክስደዱ ከም ዝተገደዱ ተረጋጊጹ። ካብ ሓይሊ ባሕሪ ብጀካ ኣሕመድ 
መሓመድ ዓሊን ዓድል መሓመድ ዑስማንን ንኤርትራ ዝተመልሰ ካልእ ዘይምህላዉ ንስርዓት ህግደፍ ብጣዕሚ 
ኣብ ሃውተታ ከም ዘእተዎ ካብ ውሽጢ’ቲ ስርዓት ዝረኸብናዮ ሓበሬታ ኣረጋጊጹ። ካብዚ ሕሉፍ ሕርቃን ነቒሉ 
መላኺ ኢሳያስ፣ ነቶም ኣብ ቤት ጽሕፈቱ ሓላፍነት ናይ ጸጥታ ሒዞም ዘለዉ ቀንዲ መማኽርቱ ሊተናል ኮረነል 
ኣማኑኤልን ኮረነል ተስፋልደትን ብነድሪ ቁጠዐን ከም ዘዛራረቦም ምንጭታትና ሓቢሮም። ንኣዛዚ ሓይሊ ኣየርን 
ጀነራል ተኽላይ ሃብተስሉስን፣ ንኣዛዚ ሓይሊ ባሕሪ ሑመድ ካሪካሪን ስማውያን ሓለፍቲ ጥራሕ ስለ ዝኾኑ 
ብዛዕባ’ዚ ጉዳይ’ዚ ፈጺሙ ርእይቶኦም ክህቡ ከም ዘይተሓተቱ ተረጋጊጹ። ኣብ ጉዳይ ሓይሊ ኣየርን ሓይሊ 
ባሕርን ኣብ ትሕቲ ኢሳይያስ ኮይኖ ምገበርትን ሓደግትን ዘለዉ እቶም  ኣብ ቤት ጽሕፈት ፕረዚደንት ሓለፍቲ 
ጸጥታ ምዃኖም ዝተፈልጠ ኢዩ። ንመላኺ ኢሳይያስ ካብ’ቲ ቀንዲ ዘሰንበዶ  ጉዳይ፣ ጉድን ዕርቃንን ስርዓቱ ኣብ 
ቅድሚ መንግስቲ ኢማራት ብምቅልዑ ምዃኑ ዘረጋግጽ ሓበሬታ፣ እቲ ምንጪ ምስ ገለ ሓለፍቲ ናይ’ቲ ስርዓት 
ካብ ዝገበሮ ዝርርብ ክፍለጥ ተኸኢሉ። 
 

መንግስቲ ኢማራት ዓረብ ኣብ መንጎ ክልቲኡ ሓው ኣህዛብ ዘሎ ዝምድና ንምሕያልን፣ ዓቕሚ ሃገርና ኣብ ኩሉ 
መዳያት ክብ ንምባልን ካብ ዘለዎ ሰናይ ድልየት ተበጊሱ፣ ኩሉ ወጻኢታት ባዕሉ ሸፊኑ፣ ኣብቲ ናይቲ ሃገር 
ምዕቡሉን ክቡሩን ዝኾነ ኮለጃት ንኤርትራውያን ዕድል ክኸፍት ከም ዝጸንሐ ህዝብና ዝፈልጦ ሓቂ ኢዩ። ብሰንኪ 
ጨቋኒ ምሕደራ ኢሳይያስ ጉጅሉአን ግን፣ እዚ ሰናይ ሓገዝ ናይ ህዝብን መንግስትን ኢማራት ኣብ ክንዲ ንጠቕሚ 
ሃገር ዘውዕሎ፣ ንጸቢብ ጉጅልኣዊ ጠቕምታቱ ከውዕሎ ስለ ዝፍትን፣ ውጽኢት ኣልቦ ኮይኑ ተሪፉ።   

ሕቶ፡ ግንባር ሃገራዊ ድሕነት ኤርትራ ብመሪሕነቱን 
ብኣባላቱን ብክብ ዝበለ ደረጃ ኣብ ሰለማዊ ሰልፊ ጅነቫ 
ከም ዝተሳተፈ ዝተፈልጠ ኮይኑ፣ ብትዕዝብትኻ 
ተሳታፍነት ህዝብን ሰፊኑ ዝነበረ ሃዋሁን ብኸመይ 

ትገልጾ? 
 

ዶር. ዩሱፍ፣ ሰላማዊ ሰልፊ ጀነቭ ብኹሉ ሸነኻቱ 
ብሓቂ ዓብይ ሃገራዊ ጽምብል ኢዩ ኢልካ ምግላጹ ካብ 
ሓቂ ዝረሓቐ ኣይኮነን፡ እዚ ሰላማዊ ሰልፊ’ዚ፣  ኣብ 
ታሪኽ ተቃዉሞ ሓይልታት ንመጀመርታ ግዜ ኣስታት 

15000 ዝኣክል ህዝቢ ካብ ኩሉ ክፍልታት ሕብረተሰብ 
ኤርትራ ዝተሳተፍዎ ብፍላይ ከኣ ብመንእሰያትን ደቂ 
ኣንስትዮን ዝተዓብለለ ምንባሩ፡ ንጉዕዞ ቃልስና ናህርን 
ዝውስኸሉን፣ ህዝቢ ተቢዑ ንክቃለስ ዝዕድምን 
ታሪኻዊ ዉዕሎ እዩ ክበሃል ይከኣል። ከም ገዲም 
ተቃላሳይ፣ ኣብ ጀነቫ ምስታፈይ ዝተሰመዓኒ ሓጎስን 

ሓበንን ደረት የልብሉን ከብለኒ ዝኸኣለ፥  እቶም ካብ 
ኩሉ ከተማታት ኤዉሮጳን ካብ ካልእ ክፍለ ዓለምን 
ነቲ ሰላማዊ ሰልፊ ከማዕርጉ ዝመጹ፡ ንድሕነትን 

ሓድነትን ህዝቢ ኤርትራ ተወፋይነት ዘመስከሩ ደቂ 
ሃገር ምርኣየይ ተወሳኺ ሞራልን ተስፋን 
ኣሕድዲሩለይ። ዲሞክራስያዊ ለዉጢ ንምርግጋጽ 
ዝግበር ቃልሲ ናብ ዝበረኸ ደረጃ ንምስግጋሩ፡ ብሓድሽ 

መድረኽ ዝልለ ብስራት ምዃኑ  ዘጠራጥር ኣይኮነን። 
ሓደስቲ ወለዶ ብፍላይ ነታ  ኣዉሊዕ ዝማእከላ 
ሰማያዊት ባንደራ እንዳምበልበሉን፣  ኣንጻር ስርዓት 
ህግደፍ እናጨረሑን ጎደናታት ከተማ ጅነቭ ሰንጢቖም 
ኣብዮት ዉጹዕ ህዝቢ ኤርትራ ንመላእ ዓለም ከስምዑ 

በቒዖም እዮም። ዕላማ ናይ’ቲ ሰላማዊ ሰልፊ 
ንመርማሪት ኮሚሽን ሰብኣዊ መሰላት ደገፍ ንምሃብ 
ጥራሕ ዝተሓጽረ  ኣይነበረን። የግዳስ እቶም ዓዶም 
ለቒቖም ክሃድሙ ዝተገደዱ መንእሰያትና  ግዳይ  ናይ 
ስርዓት ኤርትራ ምዃኖምን ፡ከምእ’ዉን ነቲ ድምጹ 
ከስምዕ ዘይክእል ኣብ ዉሽጢ ሃገር ዘሎ ዉጹዕ ህዝብና  

በቲ ኣብ ልዕልኡ ዝፍጸም ዘሎ ገበናት፡ ኣብ ቅድሚ 
ሕብረተሰብ ዓለም ዓገብ ንኽብሉ ናይቲ ዕዉት ሰላማዊ 
ሰልፊ መሰረታዊ ሸቶ ምንባሩ’ዉን ክጠቕስ እፈቱ፡፡ 

ክቡር ኣንባቢ፣ ቤት ጽሕፈት ዜናን ባህልን ግንባር ሃገራዊ ድሕነት ኤርትራ፣ ብዛዕባ ዕዉት ሰለማዊ 
ሰልፊ ጅነቫን፣ ጉድያ ግህሰታት ሰብኣዊ መሰላትን ኣመልኪቱ ብመርማሪት ኮምሽን ዝቐረበ ጸብጻብን፣ 
መርገጻት ሃገራት ኣባላት ባይቶ ሰብኣዊ መሰላት ኣብ ጉዳይ ግህሰት ሰብኣዊ መሰላት ኣብ ኤርትራ፣ ዝያዳ 

መብርሂ ንምርካብ እዚ ኣስዒብና ነቕርቦ ቃለ መጠየቕ፣ ምስ ተጋዳላይ ዶር. ዩሱፍ ብርሃኑ ኣባል ፈጻሚ 
ኣካልን፣ ሓላፊ ቤት ጽሕፈት ወጻኢ ዝምደናታት ግንባር ሃገራዊ ድሕነት ኤርትራ ኣካይዱ። ዶር. ዩሱፍ 
ብርሃኑ፣ ከም ገዲም ሓርበኛ፣ ንካልኣይ ግዜ ኣብ ዝተሳተፎ ሰለማዊ ሰልፊ ጅነቫ ዝተሰመዖ ሓበንን 
ኩርዓትን ክገልጸልና ኢዩ። ምስ ምሉእ ትሕዝቶ ናይቲ ቃለ መጠየቕ ሰናይ ንባብ ንምነየልኩም፦ 

ግሃድኤ ዘበርከቶ ግደ ምስ’ቲ ናይ ካልኦት ደሚርካ 
ከነረጋግጾ ዝኸኣልና ተበግሶ ብሃገራዊ ሕልና ክረኤ 
ዝግበኦ ንዘልዓለም ክዝከር ክነብር ዝግበኦ ታሪኻዊ 

ዉዕሎ እዩ። 
 

ሕቶ፡ ጸብጻብ ናይ ኣህጉራዊት መርማሪት ኮምሺን 
ክሳብ ክንደይ’ዩ ክብደቱ? ህዝብናን ፖለቲካዊ 
ሓይላታቱን ንዘካይድዎ ዘለዉ ፍትሓዊ ቃልሲ 
ብኸመይ ይጸልዎ?  

 

 

ዶር. ዩሱፍ፣  ባይቶ ሕ.መንግስታት ዓሚ ዘቖማ 
መርማሪት ኮሚሸን ንሰብኣዊ መሰላት ምሉእ ጸብጻብ 
ናብ’ቲ ዓመታዊ ኣኼባ ባይቶ ከምዘቕረበት ዝዝከር’ዩ። 
መርማሪት ኮምሽን ነቲ ዘዳለወቶ ጸብጻብ ኣብ ባይታ 
ወሪዳ ዝነኣድ ዘካየደቶ  ስራሕ ምንባሩ ዳርጋ ምልኣተ 
ደገፍ ካብ ኣባላት ባይቶ ንሰብኣዊ መሰል ከምዝረኸበ 

ዉጽኢት ኣኼባታት ናይ’ቲ ባይቶ ዘረጋገጾ ሓቂ እዩ። 

ኣብ ኤርትራ ኣብ ልዕሊ ህብና ብስርዓት ህግደፍ 
ዝፍጸም ዘሎ ግህሰትን ዓመጽን ኣብ ከም’ዚ ዝኣመሰለ 
ዓለምለኸ ዓዉዲ መንግስታት ዓለም ቀሪቡ ክዝረበሉ 
ምኽኣሉ፡መርማሪት ኮሚሸን ዘቕረበቶ ጸብጻብ 
ብሕጋዉን ፖለቲካዊን ዲፕሎማስያዉን ጐንታቱ ነቲ 

ስርዓት ናብ ፍጹም ክወጾ ዘይክእል ኣተሃላልዋ 
ከምዝሸመሞ ዘጠራጥር ኣይኮነን። እዚ ከኣ ንህዝብናን 
ንኩሎም ፖለቲካዊ ሓይልታት ኤርትራ ንዲሞክራስያዊ 
ለዉጢ ዝቃለሱ ሓይልታትን ኣካላትን ዓብይ ፍናን 
ዝህብን ነቲ ዘካይድዎ ቃልሲ ተደራቢ ሞራልን ደገፍን 

እዩ። እቲ ዓሚን ቀጺሉ ከኣ ብዝሰፍሐን ዝበለጸን 
ዝተኻየዱ ናይ ሎም ዓመት ወሲኽካ፥ እዞም ክልተ 
ብቕድመ ተኸተል ኣብ ጀነቫ ዝተኻየዱ ሰላማዊ 
ሰልፍታት፡ ነቲ ተቓዉሞ ህዝብናን ፖለቲካዊ 
ዉድባቱን በርገሳዊ ማሕበራቱን ብፍላይ ከኣ 
ንመንእሰያትናን ዝሓወሰ ሓድሽ ምዕራፍ ተባዕን 

ምዑትን ቃልሲ ንምክያድ ዝኣመተን ሸዉሃት ቃልሲ 
ዘታባብዕን ምዃኑ ኣብ ባይታ ክዉንንነት እንርእዮ ዘለና 
እንዳዓበየን እናሓየለን ዝስጉም ዘሎ ብርግጽ ሓድሽ 
ምዕባለ እዩ ክበሃል  ይከኣል። 

ሕቶ፣ ስርዓት ህግደፍ ጸብጻብ ናይ መርማሪት ኮምሺን 
ምስ ተዘርገሐ፣ ንምፍሻሉ ላዕልን ታሕትን ክብል 
ተራእዩ? ውጽኢት ነይርዎ ዶ? ብወገን ቤት ጽሕፈት 

ወጻኢ ዝምድናታት ግሃድኤ’ውን መዘከራትን ናይ መጎስ 
መልእኽትታን ተዘርጊሑ፣ ነዚ’ውን ኣስፊሕካ 
ምገለጸካልና ዶ? 

 

ዶር. ዩሱፍ፣ ጸብጻብ መርማሪት ኮሚሸን ንስርዓት 
ህግደፍ ኣብ ዓብይ ሻቕላን ቅልዉላዉን ከምዘእተዎ 

ብዙሕ ምልክታት ክንግንዘብ ጸኒሕናን ኣለናን። እቲ 
ኣኼባ ባይቶ ስብእዊ መሰላት ካልእይ ዓመታዊ ኣኼባኡ 
ኣብ ጀነቫ፡ ቅድሚ ምግባኡ፣ ነቲ ኣኼባ ንምፍሻል 
ስርዓት ህግደፍን ሰዓብቱን ኣንጻር መርማሪት ኮሚሸን 
ክስታትን ናይ ጸለመ ፕሮፓጋንዳዊ ወፈራታትን 
ከካይዱ ምኽራሞም ርኢና። ከምእ’ዉን ደግፍቶም 

ሰላማዊ ሰልፊ ንኽገብሩ ሓያል ጎስጓስ ኣካይዶም። 
ድሕሪ ሰፊሕ ጎስጓስ፣ ደገፍቲ ናይ’ቲ ስርዓት ኣብ ጀነቫ 
ዘካይየድዎ ሰለማዊ ሰልፊ ብኹሉ መደያቱ ፍሹል ከም 
ዝነበረ ኩሉ ዝዛረበሉ ዘሎ ጉዳይ ኢዩ። እቲ ሰለማዊ 
ሰልፊ ብቐረባ ከም ዝተኸታተልናዮ፣ መብዝሕኢኦም 
ተሳተፍቱ፣ ዕድመ ዝደፍኡ ሽማግለታትን፣ ሕጻናታት 

ከም ዝነበሩ ስርዓት ከዐዉቶ ዝደሊ ዝነበረ መደብ 
ከምዝፈሸለ ጥራሕ ዘይኮነስ፡ እቲ ስርዓት ንደገፍቱ 
ከዕግበሉ ዘይክእለሉ ኩዉንነት ይፍጠር ምህላዉ 
ዘመልክት ኣገዳሲ ተርእዮ እዩ። ኣብ ዉሽጢ እቲ 
ዓዉዲ ባይቶ ወከልቲ ስርዓት ህግደፍ ጽዑቕ 

ምንቅስቓስን ርኽክባትን ክገብሩ ሸበድበድ ካብ ምባል 
ዓዲ ኣይወዓሉን። ነቲ  ብመርማሪት ኮሚሸን ዝቐረበ 
ሓቅታት፣ መርትዖ ከቕርብሉ ስለ ዘይከኣሉ ፍሹል 
ሞገተ ስርዓት ህግደፍ ነቶም ዝደገፍዎም ዉሕዳት 
ሃገራት ከይተረፈ ኣብ ስንኩፍን ኣሰካፍን ኩነታት 
ከምዘቐመጦም ብገለ ተማራመርቲ ዝተዋህበ ትዕዝብቲ 

ሓደ ኣብነት እዩ። ኣኼባታት ባይቶ ሰባኣዊ መሰላት 
ብቱኲረት ክንካታተሎ ጸኒሕና። ኣብ’ቲ ባይቶ ብኣካል 
ንምስታፍ ድልየት’ኳ እንተነበረና ብምኽንያት ነቲ 
ኣኼባ ዝገዝኦ ፕሮቶኮልን ሕግታትን ክፍቀደልና 
ኣይተኸእለን። ብኻልእ ኣዘራርባ ንመንግስቲ ዝጻረር 

ፖለቲካዊ ዉድብ ስለ ዝኾንና። የግዳስ ናብ እቶም 
ቀንዲ ወከልቲ መንግስታት 
እመሪካን/ኤዉሮጳን/ኣፍሪቃን ከምእዉን ሕብረተ 
ኤዉሮጳን ሓድነት ኣፍሪቃን፣ ደገፍ ነቲ ብመርማሪት 
ኮምሽን ዝቐረበ ጸብጻብን ዝገልጽን፣ ሕብረተሰብ ዓለም 
በቲ ስርዓት ኣብ ልዕሊ ህዝብና ዝካየድ ዘሎ ገደብ 

ዘይብሉ ጭቆናን ግፍዕን ደው ንምባል ሓላፍነቱ 
ክስከም ዝጽውዕን፣ ሰፊሕ መዘከር ከም ዘቕረብና በዚ 
ኣጋጣሚ ከብርህ እፈቱ ። ኣብ ትሕቲ ናይ ሕቡራት 

መንግስታት ዝሰርሑን ዝተሓባበሩን ነጻ ወከልቲ 
ማሕበራት ሰብኣዊ መሰላትን ብፍላይ ድማ ገለ 
ካብኣቶም ኤርትራዉያን ኣሕዋትን/ኣሓትን ዝገበርዎ 

ዕዉት ስራሕ  በዚ ኣጋጣሚ ነቲ ዘካየድዎ ጻዕሪ፣ ብስም 
ግንባር ሃገራዊ ድሕነት ኤርትራ፣ ልዑል ምስጋናን 
መጎስን ከቅርብ ደስ ይብለኒ።   

 

ኣብ ዝሓለፈ ኣዋርሕ ኣብ ዝተፈላለየ ሃገራት ሰፊሕ 
ዲፕሎማስያዊ ዑደት ኣካይድኩም ምንባርኩም ዝዝከር 
ኮይኑ፣ ምስዚ ናይ ሕጂ ውሳነ ባይቶ ሰብኣዊ መሰላት 

ሕቡራት ሃገራት ኣዛሚድካ፣ ናይ ዝተፈላለያ ሃገራት 
መርገጽ መብሪሂ ምሃብካና ዶ?  

 

ዶር. ዩሱፍ፣  ግርም፡፡ ኣብ ዝሓለፈ ሓጽር እዋን 
ኣስታት ሰለስተ ኣዋርሕ ዝወሰደ  ብላዕለዋይ ልኡኽ 
ግሃድኤ ኣብ ዝተፋላለያ ሃገራት ኤዉሮጳን ኣገደስቲ 

ትካላቱን ዝተኻየደ ጽዑቕ ዲፕሎማስያዊ ምንቅስቓስን 
ርኽክባትን  በብግዝይኡ ክግለጽ ጸኒሑ እዩ። መሪሕ 
ጭርሖና ከም ወትሩ ‘’ድሕነት ህዝብን ሃገርን ልዕሊ 
ኩሉ!” ስለ ዝኾነ፣ ሃገርናን ህዝብናን ኣብ ዝበኣሰ 
ኩነታትን ኣተሃላልዋን ተሸሚሙ ኣብ ዝርከበሉ እዋን፡ 
ዝተገበረ ዲፕሎማስያዊ ዑደት ኣብ ምንታይ ዘትከለ 

ምንባሩ ብሕጽር ዝበለ ክገልጾ ኣፍቁዱለይ። ኣብ’ቲ 
ዘካየድናዮ ዑደት እቲ 200 ሚልዮን ንስርዓት ህግደፍ 
ብመልክዕ ፕሮጀክትስ ንኽወሃብ ብሕብረተ ኤዉሮጳ 
ተወጢኑ ዝነበረ መደብ፡ ዝተኸተልዎ ስልትን ኣገባብን  
ብሸነኽ ላዕለዋይ ልኡኽ ግሃድኤ ተሪር ምሕጽንታን 

ነቐፈታን ከነልዕል ጽቡቕ ዕድል’ዩ ረኺብና። ካብ’ዚ 
ቀጺሉ ከኣ፡ ስርዓት ህግደፍ ኣብ ልዕሊ ህዝቢ ኤርትራ 
ዝፍጽሞ ዘሎ ግህሰትን ከቢድ ሰብኣዊ ገበናትን 
ከምኡ’ዉን፣ ኤርትራ ናብ ዓብይ ቤት ማእሰርቲ 
ተለዊጣ፣ ነቶም ተቐበልቲ ሕድሪ ዝኾኑ መንእሰያት 
ደቃ ካብ ሃገሮም ተባሪሮም ናብ ዓዲ እንዳማቶም 

ዑቕባ ክሓቱ ዝግደዱሉ ኩነታትን ኣብ ጉዕዞ ስደትን 
ዘጋጥሞም ኢ-ሰብኣዊ ዓመጻትን ናይ ኣካላት ጉድኣትን 
ብሰፊሑ ንመንግስታትን ነተን ዝተራኸብናየን ኣገደስቲ 
ትካላትን ንምግላጽ ማእከሉ ዝገበረ ዕዶት ምንባሩ’እዩ። 
እዚ ድማ ነቲ ኣብ ጀነቫ ክግበር ተወጢኑ ዝነበረ ኣኼባ 

ምስኡ ኣዛሚድካ ክረአ እንከሎ፣ እቲ ዑደት ዕዙዝ 
ኣድላይነትን ልክዕ እዋኑ ሓልዩ ዝተኻየደን እዩ ነይሩ 
ክበሃል ይከኣል። ግሃድኤ ዘካየዶ ዲፕሎማስያዊ ዑደት 
ነቲ ብመርማሪት ኮሚሸን ዝቐረበ ዘየማትእ ሓቅታት 
ዘራጉድን ምንባሩ  ዝተረጋገጸ ኢዩ። እቲ  ርኽክባት 
ሰማዕ እዝኒ ዝረኸበን ደረጃኡ ዝሓለወን ኣብ ርእሲ 

ምንባሩ፡ ንኢሳያስን መሻርኽቱን፡ ናብ ገበናዊ ቤት 
ፍርዲ  ሄግ (ሆላንድ) ንምቕራቦም፣  ብመርማሪት 
ኮሚሸን ዝቐረበ ምሕጽንታ ተሪር ደገፍና’ውን ገሊጽና። 

ዉሳኔ ባይቶ ሰብኣዊ መሰላት ሕቡራት ሃገራት ምስ’ቲ 
ዉጽኢት ናይ’ቲ ዘካየድናዮ ዑደት ይሳነ’ዶ ኣይፋሉን? 
ብርግጽ ይሳነ ኢዩ ክብል እኽእል። እቲ ጉዳይ ግን 

ኣብ’ዚ ተወዲኡ ማለት ኣይኮነን። ናብ ሕቡራት 
መንግስታትት ተሳጋግሩ ስለ ዘሎ ሕጂ’ውን እንተኾነ፣ 
ዕቱብን ሓያልን ምንቅስቓስ ከድሊ ምዃኑ በዚ 
ኣጋጣሚ ከዛኻኽር እፈቱ። ኣብ Newyork ከም’ቲ ናይ 
ጅነቫ ሓያል ሰላማዊ ሰልፊ ንኽካየድ ብዘለና ዓቕምን 
ትሕዝቶን ክንጸምደሉ ይግባእ። ኣብ ጀነቫ፣ ኣንጻር 

ስርዓት ህግደፍዝተራእየ ናይ ህዝቢ ተቓዉሞ፡ ካብ’ቲ 
ናይ ደገፍቱ ንላዕሊ ዝተዓጻጸፈ ቁጽሪ ብዝሒ ህዝቢ 
ብምንባሩ ብሓያሎይ ተዓዘብትን ጋዜጠኛታትን 
ዝተዋህበ ገምጋም፥ ስርዓት ህግደፍ እቲ ዝነበሮ ደገፍ 
ህዝቢ የንቆልቁል ምህላዉ ብዘየማትእ ኣረጋጊጹ ኢዩ። 
ተመሳሳሊ ዓወት ኣብ ከተማ ንዩዮርክ ምስ ዝድገም፡ 

ዕድመ ስርዓት ህግደፍ መዓልቱ ክቖጽር ምዃኑ ኩላህና 
ንስሕቶ ኣይመስለንን። 

 

ስጡምን ሓድነት ህዝብና ዘማለአን ስራሓትን ምክያድ፣ 
ቀንድን ወሳንን ረቋሒ ኣብ ምዉዳቕ ስርዓት ህግደፍ 
ምዃኑ ከነስትብህለሉ ዘሎና ጉዳይ ኢዩ። ኩላትና 
ደለይቲ ፍትሕን መሰረታዊ ዲሞክራስያዊ ለውጥን 

ዝኾና ተቓለስቲ ደቂ ሃገር፣ እጃምና ከነልዕል እነሆ እዋኑ 
ኣኺሉ ኣሎ። ኢድካ ኣጣሚርካ ብማዕዶ ንዉድባት 
ምንሻዉን ምሕማይን ግዝይኡ ኣብቂዑ’ዩ። ብሓባር 
ህዝብን ሃገርን ከነድሕን ኣበርቲዕና ንቃለስ። 
 

ሕቶ፡ መርገጽ ወከልቲ ሶማልን ጂቡትን ዘሞግስ 
መግለጺ ኣውጺእኩም ነይርኩም። ሕጂ’ውን ደጊምካ 
ብዛዕባ ግደ ናይ’ዞም ክልተ ሃገራት እንታይ ትብለና? 

 

ዶር. ዩሱፍ፣ ኣኼባታት ባይቶ ሰብኣዊ መሰላት ኣብ 
ዝተጋባኣሉ፡ ነቲ ጉዳይ ደቒቕ ብደቒቕ ብዓብይ 
ተገዳስነት ንከታተሎ ነይርና። ባይቶ ሰብኣዊ መሰላት 

ሕቡራት ሃገራት ብወከልቲ 47 ሃገራት(መንግስታት) 
ዝቖመ እዩ።  ጸብጻብ መርማሪት ኮሚሸን ምስ ቀረበ፡ 
እቶም ወከልቲ፣ ሓደ ድሕሪ ሓደ ብተርታ ንኽዛረቡ 

ዕድል ተዋሂብዎም። ነቲ ዝቐረበ መደረታት ኣብዚ 
ክትንትኖ ብዙሕ ግዜ ዝወስድ’ዩ። የግዳስ፣ ወከልቲ 
ሶማልያን ጂቡትን ኣብ’ቲ ኣኼባ ዘርኣይዎ መርገጽ 

ከይጠቐስኩ ክሓልፍ ኣይደልን። ንዓጀውጀዉ ወኪል 
ህግደፍ ሕርሕራይ ገይሮም ኣብ ልዕሊ ምግጣሞም፣ 

ኣብ ልዕሊ ህዝቢ ኤርትራ ዝወርድ ዘሎ ዓመጽን 
ወንጀልን ብምጥቃስ፣ ብዘይ ወዓል ሕደር፣ ኣብ ልዕሊ 
ስርዓት ኣሰመራ ክሲ ክምስረት ብትብዓት ተላብዮም። 

ወከልቲ ናይ ክልቲአን ሃገራት ናይ ሓባር ንድፊ 
ዉሳኔ(draft Resolution) ኣቕርቦም። እቲ ባይቶ፡ነቲ 
ብሶማልን ጂቡትን ዘቕረበኦ ሰነድ፡ ተኻቲዑ ገለ 
ምምሕያሻት ኣተኣታትዩ ብዘይ ድምጺ ደገፍ ረኺቡ 
ክጸድቕ ክኢሉ። እዘን ክልተ ሃገራት ብፍላይ ከኣ 
ሶማልያ ኣብ ጎኒ ህዝቢ ኤርትራ ደዉ ምባላ ካብ 

ታሪኻዊ ድሕረ ባይታ ዝብገስ መርገጽ እዩ። ኣብ 1961 
ተ.ሓ.ኤ. ብረታዊ ቃልሲ ሰዉራ ኤርትራ ምስ ኣወጀት፡ 
መሰል ርእሰ ዉሳኔ ህዝቢ ኤርትራ ደጊፋ፥ እታ 
ቀዳመይቲ  ብዕሊ ቤት ጽሕፈት ተ.ሓ.ኤ. ንክኽፈት 
ዝፈቐደት ሃገር ኣፍሪቃ እያ። ንመርማሪት ኮሚሸንን 

ንኹሎም እቶም ኣብ ጎኒ ዉጹዕ ህዝቢ ኤርትራ ደዉ 
ዝበሉን ብፍላይ ከኣ ንሶማልያን ጂቡትን ፍሉይ ምስጋና 
ከነቕርበሎም ናይ ግድን ስለ ዝነበረ፣ ውድብና ብኡ 
ንብኡ መግለጺ ኣውጽኡን፣ ናብ መንግስትታት ናይ 
ክልቲአን ሃገራት ናይ መጎስ መልእከቲ ሰዲዱ። ኣቦ 
መንበርን ኣባላት መርማሪት ኮሚሸንን ነቲ ስርዓት 

ንምቅላዕ ብትብዓት ዘካየድዎ ዘዂሩዕ መርገጽ፡ ወጻኢ 
ጉዳይ ቤት ጽሕፈት ግሃድኤ  ኣድናቖቱን መጎሱን 
ዝገልጽ መግለጺ ከምዘዉጸአ ከኣ ዝዝከር’ዩ። 
ኣብዚ ኣጋጣሚ’ዚ ከይጠቐስክዎ ክሓልፍ ዘይደሊ ጉዳይ 
እንተልዩ፥ ገለ ሃገራት ኣብ ታሪኽ ተጋድሎና ብኣዎንታ 
እንዝክረን ዝነበርና፡ ኣብ ጎኒ ስርዓት ህግደፍ ደዉ 

ክብላን ክከላኸላሉን ምዕዛብና ወጻኢ ካብ ትጽቢትና፣ 
ንዓናን ንደላዩ ፍትሒ ህዝብናን ኣዚዩ ኣስደማሚ 
መርገጽ ምንባሩ ክጠቅስ እፈቱ። እምቢ ንምልኪ ዝብል 

ፍትሓዊ ጠለብ ህዝብና ዝጎሲ ዘይወድዓዊ መርገጽ 
ምሓዘን ብፍላይ ወኪል መንግስቲ ሱዳን ዝወሰዶ 
መርገጽ ብዙሕ ከምዘሕዘነና በዚ ኣጋጣሚ ዝስማዓኒ 
መረረ እንዳገለጽኩ “ ዝምድና መንግስታት በናኒ 
ዝምድና ኣህዛብ ግን ነባሪ ምዃኑ” ታሪኽ ከም ዝምህረና 
ጠቒሰ ጥራሕ ክሓልፎ እመርጽ።  

 

 

ሕቶ፣ ንህዝብና ኣብ ውሽጥን ኣብ ወጻእን፣ 
ንፖለቲካውን በርጌሳውን ሓይልታት ኤርትራን፣ 
ከምኡ’ውን ንሕብረተሰብ ዓለም በዚ ኣጋጣሚ’ዚ 
እንታይ መልእኽቲ ተመሓላልፍ? 
 

 

ዶር. ዩሱፍ፣ እቲ መሰረታዊ ንኹሎም ደለይቲ ለዉጢ 
ብሓደ ህርመት ንሓደ ዕላማ ተሳንዮም ንኽቃለሱ 
ዝገብሮም፥ስርዓት ህግደፍ ምእላይ’ዩ። ምእላይ ማለት 
ንኢሳያስን ደቂ መዛምርቱን ለዊጥካ ነቲ ኣብ ዝሓለፈ 
25 ዓመት ዝተኸልዎ ትካላት ጸጊንካ ከም’ቲ ዝነበሮ 

ምቕጻል ኣይኮነን። ለዉጢ ክንብል እንከለና ሱር ነቀል 
ለዉጢ ተገይሩ ሃገርን ህዝብን ምድሓን ማለትና እዩ ። 
መድረኻዊ ዕማምና  እዚ እዩ ክኸዉን ዝግባእ። 
 

ስዒቡ ዝመጽእ መድረኽ፡ድሕሪ ዉድቀት ህግደፍ፡ 
እንታይ ዓይነት ስርዓት ንተክልን ብኸመይን ዝብል ኣብ 
ጉዕዞ ቃልስና እናኣማዕበልናን ኣብ መንጎ ሓይልታት 

ለዉጢ ብቐጻሊ መልክዕ  ንዛተየሉ ጉዳይን ሃገራዊ 
ዕማምን ሕቶ ዲሞክራስን ፍትሕን እዩ።  

 

እምባኣርከስ ነዚ ኣብ መንጎ ፖለቲካዊ ዉድባትን 
በርገሳዊ ማሕበራትን መንእሰያትን ደቂ ኣንስትዮን 
ዝጸንሐ ዘይወድዓዊ ፍልልያት ንጎኒ ሓዲግካ፡ ንሓደ 

ዕላማ ዘገልግል መንገዲ ሒዝና ነቲ ዝካየድ ዘሎ ቃልሲ 
ከነኻዕብትን ከነሕይልን፣ ናይ ተስፋ ጩራ ከነትሕዞን 
ኣብ ኢድና ዘሎ ጉዳይ እዩ። “ዉሕጅ ከይመጸ መንገዲ 
ዉሕጅ ጽረግ” ከምዝበሃል፡ ድሓር ንሓስበሉ ዘይኮነ ገና 
እንከሎ ኩሉ ሓይልታት ተጠርኒፉ ምስ ዝጸንሕ፡ 
ሰላማዊ ምስግጋር መድረኽ፣ ስልጣን ካብ ዲክታቶርነት 

መንዚዕካ ንህዝቢ ንምርካብን፡ ብስልጡንን ለባምን 
ኣገባብ ዝሰላሰለሉ ክዉንነት ንምፍጣር ናይ ኩሉ ወዲ 
ሃገር ሃገራዊ ሓላፍነት ምዃኑ ክንግንዘብ ይግባኣና።   

 

እዚ ምስ ዝረጋገጽ እቲ ኣብ ዉሽጢ ሃገር ዘሎ ህዝብና 
ኣንጻር ዲክታቶርያዊ ስርዓት ህግደፍ ምልዕዓል ክገብር 

ሞራልን ደገፍን ረኺቡ፣ ደፊሩን ተቢዑን ፍርሒ ዳሓን 
ኩኒ ኣብ ዝብለሉ ዕግበት ከነብጽሖ ሓላፍነትና’ዩ። ብደገ 
ዝመጽእ ለዉጢ የልቦን። እቲ ብዉሽጢ ሃገር ዝኸይድ 

ትሕተ ምድረቤታዊ ስርርዓት ምስ’ቲ ብወጻኢ ዝግበር 
ሰጢሙ ምስ ዝምዕብል ኣብ ሓጺር ግዜ እቲ ህዝብና 
ዘማዕድዎ መሰረታዊ ለውጢ ክረጋገጽ ኢዩ። 

 

ኣብ መደምደምታ፡ ስርዓት ህግደፍ ናብ ዕርበቱ ገጽ 
የምርሕ ስለ ዘሎ ግጥምያና ብቐሊሉ ዝረአ ኣይኮነን፡ 
እቲ ኣብ ጀነቫ ብባይቶ ሰብኣዊ መሰላት ሕቡራት 
መንግስታት ዝተወስደ ውሳኔ ናይ መጀመርታ እምበር 
ናይ መወዳእታ ኣይኮነን። ብሕጂ ዝጽበየና ዘሎ ስራሕ 

ረዚን ኢዩ። ኣብ ኤርትራዊ መዳይ ናይ ሓባር ቅልጽም 
ዝሓትትን ኣብ ዲፕሎማስያዊ መዳይ ከኣ ጽዑቕ 
ምንቅስቓስ ከነካይደሉ ዝግባእ መድረኽ በጺሕና 
ከምዘሎና ኩሉ ንህዝቡን ሃገሩን ዝሓሊ ዜጋ ዝስሕቶ 
ኣይመስለንን። ዉሳኔ ጀነቭ ንስርዓት ህግደፍ ኣብ 
ቅድሚ ማሕበረሰብ ዓለም ሕርሕራይ ገይሩ ስለ 

ዘቃለዖ፡ ተቓዉሞ ሓይልታት ሰማዕ እዝኒ ዝረኽብሉ 

ኣፍደገ ተስፋ ተኸሲቱ ምህላዉ ኣብ ግምት ወሲድና 
እዚ ዕድላት’ዚ ከየምልጠና ብትግሃት ንበገስ። 

 
 

ሕቶ፣ ክቡር ተጋዳላይ ዶር. ዩሱፍ ብርሃኑ፣ ኣባል 

ፈጻሚ ኣካልን፣ ሓላፊ ቤት ጽሕፈት ወጻኢ ዝምደናታት 
ግንባር ሃገራዊ ድሕነት ኤርትራ ንዝሃብከና ሰፊሕ 
መግለጺ ብስም ቤት ጽሕፈት ዜናን ባህልን ግሃድኤ 
ከነመስግነካ ንፈቱ። 

 
 

ዶር. ዩሱፍ፣ መርገጻት ውድብናን ብሓፈሻ፣ ብዛዕባ 

ህልዊ ፖለቲካዊ ምዕባሌታት ዘለዎ ኣመላኽታን ድማ 
ብፍላይ ንከብርህ ዕድል ዝሃብኩሙኒ፣ ኣነ’ውን 
ብወገነይ ክብ ዝበለ ምስጋና የቕርበልኩም። ተኻይድዎ 
ዘለኹም ጻዕርታት ኣዚዩ ዝምጎስ ምዃኑ ክገልጽ ደስ 
ይብለኒ። 

  

 
ዓ 

 

“ድምጺ ኣዳል” ናይ’ቶም ድምጾም ንከይስምዑ ብስርዓት ህ.ግ.ደ.ፍ. ተዓቢሶም ዝርከቡ ዜጋታትና 
ድምጺ ኢያ።  መደባት ፈነወ ሬድዮ ኣዳል፡ ወትሩ  ሮቡዕን ቀዳምን፡ ኣብ ሓጺር ማዕበል ዓሰርተ 

5205 ኪሎሄርትዝ ፣ ወይ’ውን 19 ሚተር ባንድ፣ ብክልቲኡ ቋንቋታት፣  ትግርኛን ዓርብኛን  
ብቀጥታ ናብ ኤርትራን ካባቢኣን ዝቃላሕ ፈነወ ኢዩ።

ኣቦ መንበር መሪሕነት ኤርትራዊ ሃገራዊ ባይቶ ንደሞክራስያዊ ለውጢ 
 

ኤርትራዊ ሃገራዊ ባይቶ ንደሞክራስያዊ ለውጢ ብሰንኪ ዲክታቶርያዊ ስርዓት ህግደፍ ኣዕናዊ ፖሊስታቱ 
መዓልቲ መዓልቲ ናብ ስደት ዝውሕዝ ዘሎ ህዝብና እናወሰኸ ደኣ እምባር እንዳነከየ ይኸይድ ዘይምህላው 
ሓደ መርኣያ ናይ ምብትታን ተርእዮ ምዃኑ ዘይከሓድ ሓቂ ኢዩ። እዚ ንብዙሕ ናይ ህይወትን ሞትን 
ሓደጋታት እናሰንጠቐ ብማእከላይ ባሕሪ ንምዕራብ ኤውሮጳ ክሰግር በብግዚኡ ዘጋጥሞም ናይ ምጥሓል 
ሓደጋታት ካብኡ እቲ ዝዓበየ ናይ ላምፓዱላ ልዕሊ 700 ዜጋታትና ዝሃለቕሉ ንመላእ ሕብረተሰብ 
ኤርትራን ዓለምን ዘሕዘነ ክስተታት’ዚ ናይ ቀረባ ተዘክሮናዩ። 
 

ሕጂ ከኣ ከባቢ 800 ስደተኛታት ዝጸዓነት መርከብ ከባቢ 400 ዝኾኑ ኤርትራውያን ምዃኖም 
ብተደጋጋሚ ዝሕበር ዘሎ እዚ ሓደጋ’ዚ ምኽሳቱ ኤርትራዊ ሃገራዊ ባይቶ ንደሞክራስያዊ ለውጢ መሪር 
ሓዘን ይስመዖ። ንግዳያት ናይ’ዚ ሓደጋ ናይዝኾኑ ስድራቤታት ከኣ ጽንዓት ይሃብኩም እብል። እዚ ዘሕዝን 
ተርእዮ ከምዚ ኢሉ ኣብ ዝተኸስተሉ ወቕቲ ብኻልእ ሸነኽ ናይዚ ግዳይ’ዚ ጠንቂ ዝኾነ ዲክታቶርያዊ 
ስርዓት ህግደፍ ብክፍጽሞ ዝጸንሐን ዘሎን ግህሰት ሰብኣዊ መሰላት እትርኢ መርማሪት ኮምሽን ሕቡራት 
መንግስታት ብ8 ሰነ 2016 ኣብ ጀነቫ ሰበ ስልጣናት ህግደፍ ግህሰት ሰብኣዊ መሰላት ኣብ ልዕሊ ንጹሃት 
ኤርትራውያን ክፍጸሙ ከምዝጸንሑ መርትዖታቱ ኣሰንዩ ምቕራቡን ምርግጋጹን ኤሃበደለ ሞገሱ ይገልጽ። 
 
ነዚ መርትዖታት’ዚ ኣብ መፈጸምትኡ ክበጽሕን ገበነኛ ስርዓት ኣብ ኣህጉራዊ ናይ ገበነኛታት ቤት ፍርዲ 
ክቐርብ ጻዕርታቱ ከሐይል ኣጥቢቕና ነማሕጽን። መላእ ኣባላት ባይቶ ኣብቲ ቀጻሊ ዝካየድ መጋባእያ ናይ 
ሕቡራት መንግስታት መርማሪት ኮምሽን ንገበነኛ ቀንጻሊ ኣረሜናዊ ስርዓት ህግደፍ ንምቅላዕ ንፈታዊ 
ሰላምን ደሞክራስን ማሕበረ-ሰብ ዓለም ድምጽና ንምስማዕ ምስ ኩሎም ደለይቲ ለውጢ ዝግበር ሰላማዊ 
ሰልፊ ተሳትፎና ከነዕዝዝ እጽውዕ። ኣበሳ ስደት ዘብቅዕን ግህሰት ሰብኣዊ መሰላት ዝውገድን ጠንቂ ናይዚ 
ሽግራር’ዚ ዝኾነ ዲክታቶርያዊ ስርዓት ህግደፍ ተወጊዱ ኣብ ክንድኡ ኣብ ፖለቲካውን ሰልፋውን 
ብዝሑነት ዝተመስርተ ብግዝኣተ ሕጊ (ቅዋም) ዝመሓደር ደሞክራስያዊ ስርዓት ብምትካል ጥራሕ ምዃኑ 
ተገንዚብና ህዝብን ሃገርን ኤርትራ ደሞክራስያዊ ቃልስና ክነሐይልን ክነድሕንን ኩሉ ደላይ ፍትሕን 
ሰላምን ዝኾነ ተቓላሳይ ሕብረተሰብና ብጽንዓትን ተወፋይነትን ክረባረብ እጽውዕ። 
 

ሓጅ ዓብደል ኑር ሓጅ 
ኣቦ መንበር መሪሕነት ኤርትራዊ ሃገራዊ ባይቶ ንደሞክራስያዊ ለውጢ 

11/06/201 

 في مهرجان إرتريا في كاسل مرحبًا بجماهيرنا الإرترية التواقة للحرية والعدالة
ደላይ ናጽነትን ፍትሕን ሓፋሽ ህዝብና ኣብ ፈስቲቫል ኤርትራ - ካስል  ብሰላም የራኽብና 

 

، الذي تتولى إقامته عددٌ 6102مهرجان إرتريا 

بالتعاون مع من التنظيمات السياسية و 

جمعيات مدنية إرترية،  زاخرٌ ببرامج وندوات 

 سياسيية واجتماعية وحقوقية وورش عمل

، وسيستضيف متنوعة وأمسيات فنية وثقافية

في المجال نخبة من القيادات وناشطين 

 الاجتماعي والحقوقي.

 !! مرحبًا بكم

 

ብብዙሓት ፖለቲካዊ ሓይልታት ኤርትራን፣ 
ብምትሕብባር ምስ ዝተፈላለዩ በርጌሳውያን 
ማሕበራትን ዝዳሎ ሰፊሕ በዓል ኤርትራ 2016፣ 
ሃብታም መደባትን ኣብ ፖለቲካውን፣ 
ማሕበራውን፣ ሕጋውን፣ ዘጠቓለለ፣ ዓበይቲ 
ሃገራውያን መራሕትን፣ ንጡፋትን ክኢላታትን 
መደረን መጽናዕትን ዘቕርብሉ፣ ሰሚናራትን ዎርክ 
ሾፕን  መኣዲ ዘተን   ባህላዊ መደባትን ተዳሊዩ 
ኣሎ። 
 

ብድሓን ምጽኡ ! 
 

 !! معًا من أجل التغيير الديمقراطي في إرتريا
ብሓባር ምእንቲ ዲሞክራስያዊ ለውጢ ኣብ ኤርትራ 

 

Welcome to  

